
FOREWORD

The Nagaland Heritage Studies (NHS) is a series of 18 officially recognized
Nagaland languages from classes 1 up to 8. These books aim to teach the
Nagaland Languages using local culture and heritage as its content base and
also promote cultural richness of every tribe and community. The introduction
of the Nagaland Heritage Studies in the State’s schools from 2018 was in
consonance with the guidelines of the National Curriculum Framework (NCF)
2005. The Nagaland Heritage Studies textbooks revised edition covers the
learning needs of the students which have added meaningful illustrations. The
NHS textbooks are evolving to better language learning of Mother Tongue
which is the core basis of one’s identity, history and culture.

The State Council of Educational Research and Training & SCNL would like to
express gratitude to Professor D. Koulie for his contributions.

We would also like to acknowledge the Department of Arts and Culture,
DIPR, all Literature Boards, Tribal Hohos, and the individuals concerned for
their contributions towards the development of Nagaland Heritage Studies
Textbooks.

The Council & SCNL also wishes to extend its gratitude to Smt. Kevileno
Angami, Commissioner & Secretary, Government of Nagaland, SCERT and
School Education for sharing valuable suggestions towards improving/updating
of Nagaland Heritage Studies textbooks.

Lastly, appreciation goes to SCERT and SCNL team members who have

worked hard in completing the NHS textbooks revision on time.

Dated: Kohima the 7" of November 2022.

/g2

THAVASEELAN K N.CHUMCHANBENI KIKON
Principal Director (IAS) Director,
School Education. Naaaland. Kohima SCERT. Naaaland. Kohima



NGIOYA

Nung thsam nou Khiamniungan ngio ai “ NAGALAND HERITAGE
STUDIES” ta nianko methso hai Uh thsamve tsam ai ve ao State Council
of Educational Research and Training Nagaland, Kohima si Directorate of
School Education Nagaland, Kohima ne ailo kil ayan shian san tsiinko thata
monglingji.

Hao uh linuh meshin ngio, kiki naiuso meshin i-ih noitsin le-an ku tsukhu-
an ao noin. Meshin ngio, mele kiki ngeku naiuso Khiamniungan mele ta
kihe naitl ni nung mele hai ta ngesan ji. Nungthako nung thsam nou methso
hailh meshin ngio veku ngelo ao thaiutha khimsan ku shian san ji. Monglam
ji, nung thsam nuata ve tsunso uh alesan asongting eppe sao naiuso meshin
ngio tsangku mele i-ih hantsun theku. Nung thsam shian tsiinko avetsinso
Uh si poshinso uh tsuh lotha ao noi nai si amao ayangtaiu naiuso lopong
shiao noi nai samuh mongchiu ku jim ji.

Nung avethsam “NAGALAND HERITAGE STUDIES” ta sam ngio ai shian
ao atsande tsunso naiuso asatsan tsunso ta Khiamniungan Literature Board

nianko, ngo amomgling thaiumei asongting ponglut ji.
\@M/

(L. NGON)
Chairman
Khiamniungan Literature Board
Hgq. Noklak.

ANGELOAO 1

NAGALAND HAI UH
MESHIN MELE TITI
NIANLO - |

Tiao ti Naga hai mele amomo ao janpek ki noin, ni thanga
kit yang tsumo? Nung tiao ti nai shisingio naiuso paosipo
shianh amomo noin. Naga hai mele nian liko amomo nianlo
kil nyimsan tsunko saisule luko tsotsak tsu-im kiin noin.




1. Phom

Phom hai keng gouthang nai ki taiu ki
noin. Nok nouso liuko lemki taiuku ep
ji. Nung keng nouso thingmia khaoh
nuh ashemta loipok ki lilu noi ji. Nung
tsangkii Phom ta ngio tsun athat
thingmia khaoh. Phom hai lou kitaiu
tsun gouthang ko nuso athang nimeh
ai nou shi ki ki taium. Athang tsak ai
nouso ‘ying’ naiuso athang tsak ai
nouso ‘Long’ ta noi kula. Nung ta Phom
hai Uh ‘Yinghilong’ Phom hai nyimsan
tsun athang ta ngio ji.

2. Lotha

Lotha hai Uh luko ngio ji nguso
‘Manchuria’ China ai nou Naga hai
gou ai Khezhakenoma nok ai shin.
Khezhakenoma nok ko aki piachukan
tsun ko ngiso amao athang yamku
haium yankii song khu-an. Ajantsi
nguso tiai ta kauthakit shemshei nai,
‘Latha’ athat halai songki khu-an nio ta
thashin. Nung Latha ta ngio tsun Lotha
ta nianlo shiki kankei ji.

Ajantsu ngio ji, Christian Donthe mushi

kil nai Lotha hai uh amomo Goa ta amkham ki shin. Nung
amkham tsuinta nguso tih Lotha ta loa eroe jipo ta jon. Luko
nguso uh nung ngio lolet shi kil Lotha ta ngio. British Political
Officer J.P. Mills Uih luko ngliso ta Lhota Naga ta sattaiu tsiin
Lotha ta sat tha shi ku kankei ji.




3. Konyak

Nokhan nou lapsat nailu mele
nuko mepem tsak eiola ji ta yang
tsimo? Nung Konyak mele hai ™%
iih shian ji. Ngiilsoiih ngio ji “Na- |
ga” athat ‘ear’ (na) naiuso ‘hole’
(ga). Ngliiso uh nung methso tao
nokhan lapshat tsin amao hai ko
tsi-imha kun saisule tsak noin.
Konyak haiuh ‘Kah-ha,” ta luko
jon ji. ‘Kah’ athat keng naiuso ‘ha’
athat khaiunia, ‘keng khaiunia’.
Nokhan lapsat tsuin si kha nai lau tsun tsangki Konyak hai
ta ngesan ji. Konyak ta ngio tsiin nung ayam nimeh ai nou shi
ki kankei ji. Tsak ai ngio ji Khao or (head), naiuso Nyak or
(black) khaiunia tsuide nai khaiuou anya. Louh amao tsak ai
ngio ji “Kong-nyak” athat, ngan nai lau tsun.

4. Kuki

Nagaland ko Kuki mele hai
“Khul” ai nou nyimsanki shinta
lat ji. Nung China Nok awinting
athangko noin. Khul ta ngio tstin
“Khen tsudekiuinai goukheiai” ni
alat noin. Nungti luko Bumese
hai ih nguso ta “Chin” ta ngio
ji. Bengalis nuh Kukis hai ta
“Kookies” waio Chittagong
keng nai jei tsuikan tsunta jon
ji. Britishers asonghoi tsangku,
ngusota Kukis ta nian kiuki
sattaiukiu ki, kankei ku shi tsun
noin.




5. Sangtam

Ayating British hai Sangtam
hai gou ai shin nai aniakei tsak
Woodthorpe Uih nguso ta sang,
asam tiai nou shin? Nguso uh
tha shin “Sangdang” athat,
khating-ai ajok tsam athang
ai ki tsun ta tha shin. Nung
nok thang tsak li paosipo tao
nai ta lat ki shi ji. Ngusouh
nungti ngio luko British officer
nuh Sangtam ta nianlot. Nung
ai nianlot kiu tsun tsulao ku
Sangtam tulo kankei ji.

Ngio athat nuso:

1. Baibai kil — Atao piaku nanlotshi nanlot shi ki
tsude ki nai tstulao k.

2. Athangli — Athang tsak ai nou amao athang ai
khu shi tsun.

3. Ngeplao — Pem nouta khon nai aling li laolot
tsun.

4. Ashemshei — Khaiunia ajantsita tsotsak haiutha

ngeloao sangtsun.

5. Paosipo aiya nou- Tsamkhaiu nou kunso paosipo ai
yaku ki shi kan tstn.

6. Alojok — Amao hai ko tsuwe ku loksan kiu
tsun.




Ashianao:
A. Asang tsun athashi :
1. Phom ta ngio tsun ti athat? Phom hai nyimsan tsun
thaiutha achite.
2. Lotha hai ti ai nou naiuso ti athat ngio ji?
3. Lotha nung ti ti noi kun nianlo shin?
4. Kukimele haiti ai nou nyimsan ki shi? Nung ti athangko
noi noin?
5. Sangtam hai paosipo nai nou aki nok thang ti nian ki
noi kila? Naiuso nung ti athat ngio ji?
6. Konyak ta ngio tsiin nung ti ayam nimeh ai nou shin?

B. Nungso lotha-e ki ashian:

1. Lotha thingmia khaoh.

2. Phom Burmese haiuh ‘chin’ ta ngio ji.

3. Sangtam songkhu-an nio.

4. Kuki nokkan lapshat si nganlao/ngeplao.
5. Konyak tsam athang ajok nai ki tstin.

C. Ngio alopong :

1. British officer nuh ta nianlot.

2. Lotha hai China ai nou shin.

3. Phom hai nai ki taium naiuso nok
nouso luko lemku taiu ki ep ji.

4. Konyak haiuh ngio tsiin 'Kah’ athat naiuso
‘ha’athat

5. Bengalis nuh Kukis haita Chittagong keng nai jei
tsukan tstn waiota jonji.




D. Akhemai kiutaiutsun ngioyak nusota “Atha” tsudekunai,
“tstitha” asatlut.

a. Konyak hai meleko mepem tsakta iula-au, meshen
nokhan chung lapsattaiukii theau ngioji.

b. Phom mele hai-uh, “Yinglong”, athat nou ngiuso ny-
imsan tsun athang ta ngioji.

c. Lotha mele nou khezhakenoma nokko chung kikii shin
nungphi-ai ahjenapkih gouthang ai kiku khushinta latji.

d. British Officer, J.P Mills ith sangtam hai meleko chung
ngiochiteheki shin.

E. Haihoi nusoko noiko luchhi naiuso ngio ayan ngeloushi
tsiinso tsangkiu ngioyak ashiode nai thathonku lishianshi.
Nung thaiutha class nai luchiteshi.

Ashemta, Kauthaku, Ajok

F. Ni mele tsak lushinglo kiita nung mele thaiutha nita ti amei
noin athatlu, eheshiu, nisueh, akoisilom tside nai nguso
chhisiya saisule amei ti noin nung thaiutha 70-100 ngio lou
kil asat. Soutsom luko sat ha ki shian ao shio-e.




ANGELOAOD 2
JU NAGALAND (POEM)

Tiai paisiao alingmei noin

Thainianso nungta monglam ki jim ji.

Tiai agumei goumchi titsushi-shi ki thavao.
Ashio lotsuin ngiolat apiating sonki noitsun
Tiai kengtso jok kil noin.

Naiuso aje nouko haimeiting.

Nung Nagaland, Ju Nagaland.

Tiai khiamloi noin nungli atsuojin

Nokmei khiam tsang tsun gouthang.

Tiai atsuiojin amonglam losan ji.

Naiuso nung goum thaimong ai amongsong
Tiai athang amei amongling taiu kium

Ahat tsunoitsiin mongsaih lengpo.

Nung Nagaland, Ju Nagaland.




Ngio athat:

1.

2.

3.

®NOo

Pai si ao — Sam limku tsiide nai meshin gou ai noitsun pai,
daopon, ao, liu linouso apemta paisiao ta ngio ji.

Titsu shi-shi —tsu ep ki, tsuinge ki si achiteao tsushio ki tha
vao tsin.

Thainianso - sam lemku tsiide nai meshin gou ai noitsun
thaini an indiu-diu tilisong epji nungta thainian
so ta ngio ji.

Ashiolu — ehli nai thashio he tsuin.

Amonglam — ti ayangelat tstinoi kit mongjam ki si mongkiu
ki noi tstn.

Mongsong — ahat tsuinoi si ti amonghen tsunoi kun.

Lengpo — eh nouso ko li tsiin khaiunia.

Ahat tsunoi — mongsong, tilun tstihat tsun.

Ashianao
Sangsongki veau - Nung poem nou thsamvemethsohoi hao ahoi

nai live-i, nungphi-ai nime-meh si tsak-tsak hao dengkhaiu pungki
live-ishi.

Asang tsun athashi:

Nung poem nouko paisiao naiuso thainianso ta titi nouta ngio ji
Nung poem nouko Nagaland thaiutha tilisong atingting ngio ji?
‘Ashiolo tsiin ngiolat apiating sonkii noin” nung ti athat ngio ji?
‘Ahat tstinoi kun,” nung hao haita ngio ji? Asat pao nuh nung
nguso ta tiao ngiom?

“Tiai atstiojin khiamloi naiuso nokmei khiam tsang tsun noin”
nung ngioyak ni ngela tsiin achite?

Pon=

o

Ngio alopong:

1. Tiai paisiao noin, thainianso ih mongjam ki ji.
2. Tiai kengtso kil noin naiuso nouko haimeiting.

3. Tiai atsuojin losan ji nung thaimong ai amongsong.
4. Ahat tsiinoi kun mongsaih nung goum Ju




D. Sam uh sam lemki noitsuin paisiao naiuso thainian teitei outaiu-e?
Yanglou kiita sam samuh chhi au nou ayam sume,piile asat.

E. Achitehe au:
Thsamve methso hoi sume au ajathat.Ahoi pungku akhemai ki-
utsuin ngioyak nuso kankeiki ngiohoi ashian.Ahoi pungki ainou

khaiunia tsak hao nguso uih shiantaiutsiin ngiohoi sang songku
avede-i.

Amongkiu Amongsong Athanga Ashiolou

F. Achhiao:
Paisiao hoi nai nou soutsom pungo luyamlo naiuso thainianso hoi

nai nou soutsom piingo liyamlo kuta athsam ai lileplut nung phiai
anian nouso asatlut.




ANGELOAO 3

NAGALAND HAI SUMAI
NUSO - |

Angetaiuao Ngioyak nouso:
. Meshin mele Sumai naiuso simai athat noitsun lungetaiu.
. Amao mele siimai thaiutha liko lungelo naiuso nung thaiutha
mongling ku lachhi.
. Ngio ayan nouso athat lungelo naiuso nungso ngioyak thathon ki
shianaoliingetaiu.
. Nung angeloao kiu taiu tstin tsangshei ki si ngela ki luve naiuso

atingting ngioyak nouso lungetaiu.

. Meshin ngio ai satao si ngioao shio ki hao lumonlo.

. Mele nouso uh atingting ao theki kankei tsiinso ngetaiuao
lukowe.

. Melehoi apemuh aikii hao-ekii maihe tsuin saisile-nuso angesan
naiuso lungelou.

. Meshin mele sumai nouso naiuso amao mele sumai nouso luko
avesan naiuso asohat nai paotsangku taiuao lungetaiu.

Nagaland nung sumai goumchi ta jon ji. Nagaland ko mele
apiating noi tsiinko sumai liko momo mele siimai ta apiating
noin. Sumai apiating eiu-ahhe chhisiya thaiutha nai maihe
tsuin noin tiaotenai Naga hailuh eiu-ahhe yam asongting chhi
ta taiu ku noin.

Sumai taoko paosipo saih nai Akhengting Goa ta amkham ku
misaolot ki simai athat tiaoai mai ji nungli misao ki ouk sao
kit simai sao he ki shin. Nung tao nai yaki sumai eheshiu,
heshiukii amongling nulu mianki shi tstin noin.




Nung Konyak hai sumai
atingting tsak noin. Nung
siumai nou chile-kianle
shiuthio phiai alei piule
nuta aya anoujet nouko
maihe ji. Ngusoliih nung
stimainai Goa ‘Wangwan’
ta amkham ki mai ji.
Kamnoi kha nai Wangwan ta shian ki ou nou akiah nouso pou
ki kitsa ki shian ji. Nung siumai nouko khaiunia nao ouk sao
kit Wangwan liiko jon thio kit mai he ji. Paosipo sai naitii nung
simai nou ajekhaiu louk nyi mai ji. Nung taoko ngoh phek,
liuhom, akoisilom si paosipo jihhang naiuso siimai asongting
noi kit maihe ji.

Nung sumai nou
Yimkhiung, mele nuh
8" August nai maihe ji.
Yimkhiung hai uh nungti
lat ji melo haita on louk
noi ji naiuso mien haitaon
pingo noi ji. Nungthako
nung sumai nou methso
ayan chet tsunso onthso
thaiutha mai he ji. Nung
simai nai nyih nou
tappek kit melothso hai thaiutha nyihtap louk naiuso menthso
hai thaiutha nyih tap pungo shian ki the ji. Nung simai taoko
paiusihai shianlo ji, awankiu-e ji naiuso akom-e ao khemtaiu
tsun kiu-e ki the ji.

Nung sumai nou Kuki mele
nuh 17t January nai maihe
ji. Nung sumai ngusoiih
ninyak thaiutha maihe tsun
noin. Ngliiso ngio “mim”
ninyak noutli ngio ji. Kuki
hai goukhei ai nou song nai
ayating ninyak nou epsan.
Kuki haiuh lat ji ngliso goukhei ai kien. Ngusouh nung siimai
nou Thilha (demon) nokshing pao nao nianlom kiu kit maihe

Nung Sumai nou Lotha
mele haitith 7" November
nai maihe ji. “Tokhu
Emong” nung athat, be-
eiuyam khemlo phiai shiu-
alo tao sumai. Nung stiimai
nou amao sumao mai he
tsinli tsude luko Tokhu
Emong sumai nai haotso
sume tsutsakei-e, liuhom tsueiu-e, ngohphek tsuieiu-e naiuso
chaile oule tsutsakei-e. Nung sumai taoko haotso amao
athang ai eiusiya ku si khu tsii shi ki tsutsakei-i ji. Nung sumai
nai nyih nou paiusihai si tsammongso ao kome ji naiuso aphiu
noitsiin awan kiu-e ki the ji. Nguso kamnoi dongko in liko ja
kil nok nai ajeiai lo tsak noi kit maihe ji.




Sekrenyi sumai nung atingting
tsak Angami mele haiiih 25"
February nai maihe ji. Nung
simai nou alosio lotslin
athat sumai noi ji. Nungthako
nung sumai nai ashiu khiam
demkhao nouso yanchoji nung
phiai mele hoi nih demkhao
nai khiam luko pengan lou ki
the ji. Nung khiampengan lou tsun agu tsimei kun si kiasiya
nou tsaowan ji ta athat kankei ji. Khiam luko demkhao nai
nou khaiu tsukan kit melo haitih the tsiin nesueh ta tsalot ki
alosio-an shian ki the ji. Men haiuh luko kheam pongku tsam
lemki theng khiam tsalot ku the ji. Nung amsikham shian
khem phiai amongling siimai saohe ku the ji.

Nung sumai nou Liangmai
mele haiith 315t October nai
maihe ji. Nung sumai nou Kkiki
nai ashio eppao si memei
noi ao waio lo-at ki amkham
kit maihe ji. Nung phiai ahoi
nouso eiuai eio kuta thainian
honnan ‘Tibai Bailo’ ta ngio ji
nung eiu ai ve-ve kit honnan ki
shian ji. Nungti luko nung Chega-Gadi ta ngio tsiin oum hai
alosio sumai naiuso melo-men asaikei tsakei tsiin, eppe lo
tsiin naiuso men haituh nyih thengsan ki heshiu tsun sumai
noin. Tsamkhaiu nuko noi tsiinso kamshi kit mai he ji naiuso
athang-thang nai apin simai liuko saohe ku the ji.




Nungso ngioyak lingelo naiuso athat nou akiu:

1. Be-eiuyam - eheshiu khiillam thangsieiu nai yamkam
tsan.

2. Sumai tsakei - sumai taoko monglingku tsakei tsun.

3. Lelethio - eiuai eheshiu lelethio tsun.

4. Onthso - khaiunia thso niita onthso noi tsun.

5. Sumai - paosipo saisile nai sumai maihe tsun.

6. Akia - pem tsumiulei ki noi tstn.

7. Agu tsiimei - tsotsak a-angja thawao tsun.

8. Alosio - achinian tsumeiki nou ayan losio tsun.

9. Honnan - angei biya si thainian honnan tsun.

Ashianao:

A. Ngelouku shitstinai ngiohoi nungko emki noitsiin ngioyak ayamsan.
1. Khaiunia ajantso tsiidekiinai tsotsak sioku eiula-i

AU.eieiiiiniiiiiieeeeeeeenns

2. Ale gounai lethiotsiin tsangku pai samji/paisam ki
tsin....coooiiiiiiiiiinnn.

3. Hoikam chhi,amkam naiuso sumai maiku ajekhaiu moku
vesantsun........................

Khaiunia hoi naiuso jengtsaiu aiki kamshitsun......................
Tsoumei oumei naiuso aaki laiu noitstin akuo.........................
Oukongk eiula-i tstin
tsudekunaishiankiutstin............cccceeveinnee...

o 0s

B. Nungso lotha-e ki ashian:

Mele Sumai
Yimkhiung Chega-Gadi
Lotha Sekrenyi
Konyak Aoleang Monyu
Kuki Metimnyo
Liangmai Mimkut
Angami Tokhu Emong

C. Asangtsun athashi:
1. Ti sumai taoko liuhom, ngohphek, sume naiuso chale-oule
tsutsakei-i ki kiap ji?
2. Aoleang Monyu tiao maihe ji? Ou nou ti athat lokit amkham ji?

Metumnyo sumai ti thaiutha atingting noi ki mai he ji?

. Angamis haiuh Sekrenyi siumai nai titi alosio shian ji?

Oum hai alosio si melo-men asaikei tsakei tsiin, eppe lo tsun ti
stimai ko noi ji?

Kuki haiith Mimkut tiao maihe ji?

Nungso louk Naga hai siumai nouko atingting chhi noi tsiin nimeh
asat?

O ks

N2

D. Atha nouta (T) ayang:
1. Kuki haiuith ngio ji, nguso.
(a) Liu ai kien.
(b) Keng khaiu ai kien.
(c) Goukhi ai kien.
(d) Khiam kok ai kien.

2. Tisubao sumai ta ngio ji, be-eiuyam phiai shiu-alo tao siimai?
(a) Sekrenyi
(b) Tokhu Emong
(c) Aoleang Monyu
(d) Metumnyo

3. Sekrenyi sumai nai alosio khiampeng tsun.
(a) Be-eiuyam phiai pem tsao-wan.
(b) Biya komman ao.
(c) Agu tsumei kunsi kiasiya tsaowan ao.
(d) Wangwan jonthio ki maihe ji.

4. Nyihtap louk tsude nai pungo shian tsun sumai nou.
(a) Metumnyo.
(b) Tokhu - Emong.
(c) Mimkut.
(d) Sekrenyi.

5. Tokhu Emong siimai nai nyih nou nungso ao kom ji.
(a) Paiusihai si tsammongso.
(b) Mesan nao.
(c) Methso hai onthso thaiutha.
(d) Thilha mongling-i ao.




6. ‘Tibai Bailo’ ve-ve ki honnan tsun.
(a) Eiu ai lanoi ta khaiunia honnan.
(b) Chega-Gadi sumai thaiutha ponglot tsun.
(c) Melo-men tsiiojine tsun athalu.
(d) Eiu ai thainian nouso honnan.

E. Akhemai kiutaiutsunso ta sumai ajekhaiu asatlut.

Sumai nian Tilai maiheji?

1. Metimnyo

2. Mimikut

3. Aoleng Monyu
4. Tohku Emong
5. Chega Gadi

6. Sekrenyi

F. Akiutaiutsun tu avelou kiita ngioyak tsak nai sangtsiin athashi.
1. Tsopung ainou sumai hian loutstin...........cc.ceeeviviiiiininnnnen.
2. Atsaowan naiuso alousio loutsinsimai............cccoeevviiiiiiniininnnn.
3. Chile-kianle shiuthio phiai nung sumai maiheji.........................
4. Nung sumai nou aki nai ashio eppau si memei noi au waio
loatkit amkhamki tsalouji........cceeevviiniinininninnn..n.

G. Luyanglo naiuso athashi :
a) Nita sumai tsak ai kamha ao jon ji. Naitu ni tisibao stimai shinglo
ki kamha-e naiuso tiao, achite?
b) Naga hai paosiposouh kiimi tao Goa nao amkham suiimai apiating
tiao kiuku shin?




ANGELOAO 4

NAGALAND HAI UH
MESHIN MELE NIAN TITI
NIANLO - II

6. Yimkhiung

Atao tsak ko deisinio nii pon laiu ki pung-e an
ki noi kula. Nguneh ep-e ao atao laiu kit kowe
luko tsuishio. Laiu ki noi kiita nyi tsti ngliineh
mongling kil ep-e shi ku jeiai loum. Ngu
neh mongling kit kamshi tsun thang ko nok
tsak shian, nung ta Yimkhiung Awun ta jon.
Yimkhiung athat ‘ayam-e tsiin’ naiuso Awun
athat ‘Akeng’. Nung ngioyak nimeh kamshi
kii “Akeng thang”. Tsudekiu nai ‘deisinio
ep-e lo tsuin athang’ ta ngio ji. Nungti luko
Yimchunger ti ngio tsiin to Government nou
sattaio kiu tsiin nian noin, atsuoting mele

nian nuto Yimkhiungru ta jon ji naiuso lousintso Yimkhiung
ta li-an shi-iu.




7. Zeliang

Zeliang ta ngio nai Zeme naiuso Liangmai
khaiunia hoi-e kit noi nuta jon ji. Nglso
lonyi saoko Nagaland Shingkhanko Peren
Khiamkhan(District) ai ki kil noin. 1943, C.R.
Pawsey, Deputy Commissioner, Naga Hills
District ta the nai nungne Zeliang Naga mele
ta nian kium. Nungtili ngiiso mele nian, nian
loum.

8. Angami

Angami hai khaiunia hoi Tenyimia, ti ngio
tsinso asongting tsak haotheki noin naiuso
apiating vadi-o ainou pungsinyimki shin.
Angami ti nian jontsin ayam amomo ainou
shitsiin noin.Poumai hai-uh ngusota Ngami
tisubao athat “Angela amei noitsuin khaiunia
hoi” .Mao hai-uh liuko Mao ngio nai, “Tenyimia
hai awimting”, tsakta athat ngiotsiin noin.
Khezha haiuh ngusota Anga-athat “Khaiunia
subao uh atsuojin apem-un eptsun noin”.
Nungtiphe,Angami-tii mele nian nou British
haith ngioyak sattaiu kiutsiin loni saoku
apemiuh kankeikil shitsin noin.



9. Chang

Chang mele nii nguso “Chongnyu pai” asong
ai ni nyimsan ta lat ji. Nung kianthsa pai thata
songku apem ai nai ep ki noi kula.

Luko ajantsu lat tsun Chang tu nai
““Changennyu”athat ‘‘Jokko/laiuko tsaki noi
tsun/ lem ki noi tsiin cheai jokko’’. Ajantsu lat
tsuin Chang khaiunia nui so ajepikki ai nii shin
ta lat ji. Ajepikki nouta ‘“Chaangbou ae’’ ta
ngio ji, nung nguso chija Chang ta jon.

10. Chakhesang

“CHAKHESANG?” ta nian lo tsiin nung hoikam/
ahoi sumeh (3) tsangki nian lo ki noin.
Hoikam nungso ‘Cha’ tu nai ‘Chokri’, ‘Khe’
ti nai ‘Khezha’ (Kuzha), naiuso ‘Sang’ tu
nai ‘Sangtam’ Nungtili hoikom asong sumeh
kamshi kit Chakhesang ta jon ji.

Chakhesang Naga mele mongko ngioyak
amomo shisugio pia ki noin, nungso Chokri,
Khezha(Kuzha), Poiime, Sangtam, Simi
naiuso Rengma ngio nuso noin.




Ngioyak athat nuso:
1. Akeng thang - kenganko, wan-anku noi tsuin athang.

2. Awim — tsak ai tsu shin tsak ai tsu shin ko noi
tsun.
3. Kianthsapai - pai nu thata songki noi tsun.
4. Ajepikki — ajenpik san tsuin athang nai.
5. Jokki — apho ai tsuideki athing nai lunku.
6. Hoikam — khaiunia pia kit kamshi ki noi tstn.
Ashianao:

A. Asangtsun naiuso athashiao:

1. Zeme naiuso Liangmai hoi-e kii Zeliang Naga mele ta
haouh nian kium?

2. Yimkhiung Awun athat ti? Nung titi theki sung?

3. Angami nian aya nai ti ai nu shin?

4. ‘Chakhesang’ ta ayating ti ai ni shin naiuso tilusong
ngio suingio ji?

5. Chang khaiunia hoi nii anyimsan thaiutha amomo lat
tsuin achite?

B. Akeng nuko alopong:
1. Chang mele nyimsan tsiin pai nita ta jonji.
2. Chakhesang mele nu, ahoi kamshi ko shin.
3. Zeliang hai ko naiuso khaiunia hoi-e
ki noin.
4. Angami ta ngio tstin athat Meitei hai ngio-ai
tsudekunai noin.
5. Yimkhiung mele nli nok ayating nian ni




C. Nung ajip-e.

A B
1. Yimkhiung Peren district
2. Zeliang ‘laio ki tsa ki noi tstin/lem ku noi tsun
cheai.’
3. Angami Ngio pia ki noi tsun.
4. Chang Yimkhiung Awiin
5. Chakhesang ‘Khaiunia hao-uh tilin chhiao mon tsin’.

D. Nung thsam nai angelo-au kiutaiutsun ko nou ngioyak
tsak losan kuta akeng nuko athat akiu:

a. Khaiunia hoi jeiailokit mujam ep-sekit kamshi loushi
tsunta

b. Khaiunia hoi lemki noitstinso tsudekunai
jengtsaiu-so cheai jokki si laiukil noi tsun
athatha

c. Achungting nai yaki kankeiku
shiji.

d. Athang tsak si anian tsak thaiutha mothiku
ngioyak sattaiuki tsidekiunai ngiotaiuku
shitsunta

E. Asam thaiutha atsandetsun nou ngioyak kiutaiutsinso
ajantso sangsongku ve-e.Nungtaoko, ni liloutstin ngioyak
nuso ta komlutku asat.

Ashiolou Kamshitsiin Apemuh
Ajepikki Nianlou Eptsiin
Amomo Lonyisaoki Jeiailoum
Monglingku Pung-ean Asong




F. Akhemai ajanthat nuko ngioyak kiutaiutsunso tsangki
nung mele nian nuso thaki losankiuki ashian.

Chakhesang, Chang, Zeliang, Yimkhiung, Angami

V4 E L I A N G R Y
X R T C Y J L B Q
C B D H X A V4 E U
E o N A B S R Q I
G L I K C F L X o
Y I M H H | U N G

G. Anglaao kiu taiu niko nou mele tsak shinglo kiita nguiso
mele eheshiu nesu-eh, alom thaiutha ngioyak 70-100
mongko asat. Ni shio nu lektsu soutsom shian kita
ngioyak alet nai nung thaiutha asat.




ANGELOAO 5

NOUM SI NIAT (NAGA HAI
PAOSIPO NGIOLAT)

Angetaiuao Ngioyak nouso:
. Nung angeloao kiu taiu tsiin mongkiu kil naiuso ngela ki theao
live.
. Ngio ayan nouso athat lungelo naiuso nungso ngioyak thathon ki
shianao lungetaiu .

. Ailo ki chhi tsiinko angioao si aanglo tsiin lumon naiuso mongkiu
ku lathe.

. Lungelo naiuso asatao si angioao shioki luthe.

. Nung ngiolat ko nui sang nai thashiao lungetaiu.

. Naga hai paosipo ngiolat liingetaiu.

. Achite shi ao shio ku lumon.

Kumi atao tsakko hai meiting nimeh Noum si Niat noi kula.
Nyitsii ngineuh angja kiu tsun Biya tsak Temi ta nian ki noi
tsun ti ehpo ao khemsan.Yam ai nai ngliine haiso ajan tsu
eppe. Nungso Jangshih, paitham naiuso chiodepem nouso
noi kulla. Ngiiso sumeh nouso luko Temi tii ehpo ao mongchiu
ki hoilut. Ngiiso pungo nouso aso Temi tsam ai apa tu ehpo
ao khun luko Temi tsam ai tsuinoi ki latha. Nguso shakta tsam
ai nap kuta athang amomo ai pam ki nap noi.

Niat nou asaithe nai pam noi naiuso Noum nou nung shim ki
pam noi, paitham nou gokhaiu nai pam noi naiuso Jangshih
nou gokhan khako pam noi. Aso phiki Temi tsamai shi naiuso
apa nyakhem ki nai then nai phosai-an nai Niat nuh lap ki
cho-an loluih apa cho nai Noum nuh jien. Nung ai Temi ti shak-
shak ki thata chuku kia.




Aso phe, apaiih titso tsutsangshei nungthako aukhan nai inja
nyai nungai chiodepem nou peksan ki apa niovei ai peklut
ki niovei nuh titso tsuep shi. Apa khengai shi-an ao gokhan
nai jingshi nai Jangshih nuh chingloi-an naiuso apa nung ko
paitham nuh panlo-an shi kit Temi aah nungko khem-an.

Nung Biya nou e-an phiai tu ti-angja tst ep shi. Temi lo-at ao
shio tsiin nung ajeiai tsangku chhi nai eh shiolou ji tsude nai
angja nai nou thashiolou ji.

Ngio athat nuso:

1. Agoumei — tso chhi loao atao amei thavao tsiin

2. Akhaiu/ania — tso tsak thaiutha adai ao the tsun

3. Alapkia — Niat li nouso asonnoh nuh lap nai shak-
shak ki kia tsun

4. Ajeiai — ahoi tsak ao lu khai shi tstin

5. Ajienki a — baosong-ausong li nuh jien nai kia tstin

6. Apaishi — alopek, apaisan tsun

7. Athokpai — titso tsupoi shiki shotlep ku thokpek
kan tsln

8. Athalouh — ahelouh




Ashianao

A. Asang tsun athashi:

. Nyitsit Noum si Niat nuh ti chhi ao khemsan?

Niat si Noum ne hai sumeh nouso hao ai noi kula?
Naiuso ngusouh liko tichhi ao khemsan?

Nguso tilisong athang ai pam noi?

Temi uh tsam ai shi ngoi ku thon ti shian?

Temi h aukhan nai inja nyai nai ti thavaom?

Niat si Noum ne Uth nhgune haiso siimeh tsuha ki nai
Temi thashio-e sune tsuthashiolo ki latha-e la ta
yangji? Achite.

7. ‘Noum si Niat’ ngiolat ko ti athat noi ki ep ji asat?

N =

o0 ko

B. Ni angja thavao nai ahaiso haouh |G nou nita halo kiuku
ashio ep tsiin thavao kit noi mo? Achite.

C. Ngio alopong :

1. Niat si Noum ne noi ki la.

2. Temi nung angja kiu tslin tsak noi
kila.

3. Nyi tsu Niat si Noum ne tu ehpo ao
khemsan.

4. Lai Temi uh inja nyain nung ai chiodepem pekpai ki
apa ai peklut.

5. Haiso jeiailu kil chhi nai liko shiolo ji.




D. Lotha-e ku ashian:

A B
1. Chiodepem a) chingloi
2. Paitham b) lap
3. Noum c) peksan
4. Jangshih d) jien
5. Niat e) panlo
E. Achhiao:
Ahoi tsakiuh paosipo ngiolat tsak lushinglo kiita class nai
luchite-i.

Angetaiu-au:

ok

Achimtsiin nou thsamve hoi nouso ahoi ahoi ta momo
nokthang ta liko janthatko ngiolat thsamve wonki
yam-e.

Ahoi pungkil nou satkil shitsun chite-e,ahoi mepem
pungkii nou haoson lou-e.

Achimtsiin nou ngiolat chite-au thaiutha ayamhan kiu-e:

. Ngiolat nou atsalou,ahoi naiuso athonthe yang-au noi-e.
. Thamve methso hoi apem uUh apin nuta kha shilutko

ngiolat chite-e.

. Ngiolat chite taoko thata tsiilemlem-e naiuso pha niita

tsoki tsulom-e.
Tsoku jamku naiuso tsokii yamlu ki tsuchite-e.
Sang tsoki sungki tsudekiinai thata henki tsungio-e.



F. Ahoi nou chhi-au:

1)
2)

3)
4)

1)

2)
3)

4)

Akhemai angiotsun tsamlop (speaking cards) ajantso
noin.Thsamve hoi ahoi ahoi ta janthat kita nguso th hai
nuta tei sang au mongchiuji, nung thsamlop ashinglou-i.

Nge-i ji:

Atsande tsunsouh methso hai

class tsak ko nuso

tsamphao-e ku ki tsiinso ahoi-ahoi nai janthat ku lishian
naiuso ngiolat liko ahoi-ahoi nao class nai chite -i ao
haoson lo kiu ki lu chhi. Nung tein nou thsamve won phiai

lushian.

AHESHIU
Ni ta ameiting aheshiu
tei?
Ni nung tei-au mong-
chiuji?
Ni nung tilai heshiuji?
Teitsli jam ni nung
heshiuji?

ALOMSHI
Ni chettsiin alomshi
tilai?
Ni titi maiheji?
Ni chettsiin alomshi
ajekhaiu nai tilusong
paopei aiuji?
Ni chettsiin alomshi
nai tilusong eheshiu
aiuji?

AKOISILOM

1) Ni ta ameiting akoisi-
lom tei-in?

2) Nihao ko lom ha au
aiuji?

3) Titi ni nung lom;ji?

4) Ninung lom au sau
hao tsanden?

AHTAO (SEASON)
1) Ni ta ameting ahtao ti
siibao?
2) Nita nung ahtao tei-
au meiji?

3) Nung taoko ni chhilou-

ji?
4) Nung ahtaoko tei ne-
sieh tholji?

1)
2)

3)

HAIMEI
Ahaimeiting hao?
Ni ahaimei ta teitso
jam sailu ji?
Ahaimei tiai kiji?
Ahaimei uih nit a titi
hachou;ji?

THAINIAN
Ni ta thainian ongko
ameting tei?
Ni ta nung tei-au mei-
ji?
Nung thainian tiai
kihji?
Apa uh ti heji?




ANGELOAO 6

Angetaiuao Ngioyak nouso:

1. Amele sumai naiuso athat alat ngeao.

2. Amao mele hai sumai thaiutha ngeao naiuso lomsan

kiuao.

3. Ngioyak ayan niiso, ngio jip-e nuso sangyak thathon ku
shi anao angelo kuta achija shianao.

. Angeloao kiu taiu nit mei ki ve kuta ngela ki theao.

. Meshin ngio nai veao naiuso satao shioko.

. Ayam han kiu taiu nuta hoilot ki liingelo naiuso asatao
si angioao shioku luthe.

(o236 I -

Nagaland nung simai goumchi ta jon ji. Nagaland ko mele
apiating noi tsunko sumai luko momo mele siimai apiating
noin. Sumai apiating eiu-ah a-taothat chhisiya thaiutha nai mai
he tsiin noin. Tiaotenai yanki shi tsun tao nai yakii Naga haitih
eiu-ahhe yam asongting chhi tsun noin.

Sumai taoko paosipo saih nai Akhengting Goa ta amkham ku
misaolot ki simai athat tiaoai mai ji nungli misao kit ouk sao
kit simai sao he ki shin. Nung tao nai yaku sumai eheshiu,
heshiukii amongling nilu mian ki shi tsun noin.




Moatsii nhung Ao mele hai simai
atingting tsak noin. Nung sumai nu
2nd May nai mai he ji. Nung siimai
nu Goa ta be-eiuyam thaiutha ouk
sao kit mai he ji. Moatsii sumai nu
le phi ai a-alo naiuso amongling-e
thaiutha mai ji. Nung tao nai melo,
menyiu hoi nu momo mele nesi-
eh amei amei tho ku the ji. Nglso
paosipo jihhang ki, ao den-ekl, lomheki, heshiuki, in ni
songku ja taiuku lemku, kamki mongling-e ji.

Mongmong nung Sangtam hai
sumai atingting tsak noin. Nung
sumai nu 3rd September nai mai
he ji. Mongmong athat nu ‘“‘asaita
jeiaikll noi tsiin’’. Nung sumai nu
Akhengting Goa ‘Lijaba’ nuta be-
eiuyam thaiutha amongtsam si
amongling ouk sao ku mai he ji.
Nung sumai nu tsamkhaiu pongki
nu ‘Musuyantup’ ta (Lijaba hakiu noin ta) lung simeh nita
amkham ji. Nung lung nita eheshiu naiuso theng nu lolut ki
am ji. Nungphiai lu simai tsalo kit mongling-e ji.

Bushu tsudeku nai Bishu, Kacharis hai thaiutha atingting
simai tsak noin. Nung 27th January nai pon pongku mai
he ji. Athat nu ‘Bi’ tii nai misao ‘Shu’ tu nai nokmei thaiutha




sang tsun athat noin. Nung be-
eiuyam sumai sumeh (3) jamao
thekii mai he ji. Ayating ni Busu
Jidap, nungta than ki Surem
Baino naiuso athon nu Hangseu
Busu ta mai ji. Bushu siimai nai ou
nu bekhan nita aling ni yamlot ki
shian ji nung ta Phangsla, ta jon ji.
Nung bekhan nu mong ai nap nai
jihhang hoi nii mongling ki nyalo-e
ki the ji naiuso nung ai paosipo jihhang ki lomhe ki noi ji.
Nung sumai nii poipoi mat ki paidan patku sumai ngesanki
the ji.

Zeme haiuh Mileingi sumai nung
in nu losio tsun sumai ta mai he ji.
Nung 11th March nai mai ji. Nung
tao nai in lom he tsiin apia noi ji.
Nung ajekhaiu nai sio kil noi tsuin
oum hoi tsangku kamnoi nai ou
nuh in nu ja pu ji. Nung in nu siimai
mothon kun lektsi tsuniat-i ki the
ji. Nung suimai tao nai melo, menyiu
ajekhaiu nenyi (2) mothi, thi kil noi ji. Nung sumai nii Zeme
khaiunia hoi nao oukong, amongsong, eh nii khako naiuso liu
thainian nu khako akipsan kiuta Goa nuta Mileingi amkham ji.
Nenyi (2) nu phiai menyiu haiuh ha ki sumai eheshiu saio ki
heshiu ki the ji.




Monyiu sumai nii Phom mele haiuh
1st April nai mai he ji naiuso nung
ponyan sumai ta lat ji. Nung sumai
ni menyiu hoi nao atsliojin naiuso
ashohat hankii mai he ji. Nung atao
nuko melo haiith meshin Nou tsiide
ki nai Nio, thso menyiu tsamkhaiu
yang-an kunso hao theng naiuso
chisikian amei nu kiu-e ji. Mele
nuko paosipo jihhang ki lom he ji naiuso nyih si theng kiu-e
ki mai he ji.

Nungso ngioyak lungelo naiuso athat nou akiu:

1. A-outaio - tsamkhaiu yangao thaiutha outaiu lou tsun.
2. Simai - paosipo saisile nai sumai maihe tsun.
3. Ali-e - saisile si jengtsaiu ayan li-e lo tsun.
4. Akiu - jengtsaiu tsuideku nai paopei kiu-e tsun.
5. Alosio - achinian tsumeiku nou ayan losio tsun.
Ashianao

A. Mele sumai nuso lotha-e ki ashian.

Mele Sumai

Monyiu Ao

Moatsu Kachari

Bushu Phom

Mileingi Sangtam

Mongmong Zeme




B. Asang tsiinso athashi :

1. Naga hai sumai nyiu hai thaiutha ti sipao? Ti tsangki
nyiu hai thaiutha atsuojin naiuso asohat han ji?
Mileingi sumai nuko in ni ti atingting noin?

Ao mele sumai atingting ti supao? Ti ao nung mai ji?
"Mongmong’ athat ti? Nung ti ao ta mai ji?

‘Bishu’ nung athat ti-in? Nung tao nai jihhang ao ti in
jengtsaiu kankei ji?

ok wN

C. Angeloao kiu taiu nu ve kuta sangyak alothon:
1. Musuyantup ta

2. Bushu sumai nai ou nii bekhan nita aling yamiot ki
shian ji nung ta Phangsla

3. Mileingi sumai nai ou nu in nii ja pu ji, nung in

4. Phom mele nui monyiu siimai niit menyiu

5. Moatsu sumai nu le

D. Yanglou kita satao.
i. Tiao ta Naga hai sumai eiu-ah ataothat niuiko jep-e ki
noin?
ii. Monyiu sumai tsangku phom melo hoi nou menyiu hoi
nao atsliojin asohat kiu ji. Nung thaiutha ni ti yang ji?

E. Sumai tsangki tsamkhaiu,haisihai naiuso tsammong hoi
kamshi-e ji.Khristmas luko sam chikiinou maihetsun su-
mai tsak noin.Kristmas pai asat.Colour yangko naiuso
alengmeiki ashiankiu.




F. Sumai nai ni tilusong shianau monglingji nungso thaiutha
achite.Tsaksitsak ta sang-e ko athe,athatlu au akhemai
ajantso kiutaim:

1. Asamuh tei taoko sumai maiji?

2. Nung siimai ta ameiting ni tei epsanji?

3. Nung siimai maihe au ni tiai khuji?

4. Nung sumai nai tilusong aheshiu kankeiji?
5. Ni sumai jihang nai haoson louhajimo?




ANGELOAO 7

NAGALAND HAI UH MESHIN
MELE TITI NIANLO - III

Angetaiuao Ngioyak nouso:

1. Naga mele amomo nian naiuso athang ngeao.

2. Naga hai ngiolat ngeloao

3. Angeloao kiu taiu ni mei ku ve kita ngelaao.

4. Ayam han kiu taiu nuta hoilot ki lungelo naiuso asatao
si angioao shioku luthe.

Ayan ngioyak nluiso ngeao.

Meshin mele thaiutha lu tsude kiramao mele hai thaiutha
luko meikiingeao.

o

R 11. Kachari

Kachari mele hai ih ngoso mele nian
= ayam sumeh ai ep tsun noin. Ayating
nl nguso paosipo Bramahputra naiuso
% Koshi haium jet gouthang tsak ko kila.
Nung athang nuta Nepalese hai uh
‘Kachar’ta jon, nung tsangkii nung ai
}  thonglo ku ki noi tsun khaiunia nuta
#® Kachari ta jon.

- Mijam J.D. Anderson tsangku Kachari
. hai North Bengal ai Koch nokshing tsak
noi killa, nung tsangki nguso ta Kachari
ta jon. Assam haiuh Koss, Assamese nai
Kacharis hai ta Kossari ta jon.




Samjam nai N.K. Burman uh ngio tsun Northeast shingtap
mongko leng Mahabharata noi kula naiuso nung ta
‘Kachcha’ta jon. Nung athat nii tsak ai khiamniu (shie/khiam)
nu lem ki naiuso tsak ai lung jin/keng nii lem ko. Nungtili ki ki
shi tsiin ta Kachcharis tsudekiu nai Kacharis ta jon ji.

12. Khiamniungan

Khiamniungan mele nok nuso gou noi
ling kil India ai si Myanmar ai kikil noin.
‘Khiamniungan’ athat sumeh (3) hao the
kil noin. ‘Khiam’ khiam ni, ‘niu’ asong,
‘ngan’ angan achitsan tsun. Nung tsangku
Khiamniungan athat niu ‘Khiam asong
chitsan tsiin/haiungan asong chitsan tsun
tajon ji. Nung haiu asong nit Khiamniungan
hai gou eh mongko Laang naiuso nung
Chindwin haium Myanmar ai tsaangliu thio
ji, Laang nung Khiamniungan hai gou ko
chitsan tsiin haiu asongting tsak noin.

13. Pochury

Pochury ta ngioyak sumeh tsangki jonsan
tsiin noin"Po’ nung "Sapo’ ai nii shin. ‘Chu’
nung ‘Kachury’ ai ni naiuso ‘Ry’ nung
‘Khwiry’ ai ni1 nungso khaiunia hoi Myanmar
ai ni kamshi ki lou Pochury ta ki kil noin.
Pon nintsu khu-iu ahoi sumeh nit kamshi ki
Naga hai ongko mele asong tsak noin. Sapo
hai Shaphongri nokai shi tsun khaiunia hoi
noin. Kichury hoi nii Nagaland ko ajepikki
(southeast) ai shi tsiinso noin, (Myanmar)
naiuso Khwiry hoi nu luko Nagaland ko nu
naiuso Myanmar ai shi tsiinso noin.




14. Rengma

Rengma mele nian nian lo tstuin atingting
ngiolat tsak noin. Ngusouh nguso chija
‘Nzonyu’ tajon ‘Nzon’ tii nai khaiunia tsak
naiuso ‘Nyu’ ti nai khaiunia hoi, nung
tsangkil nguso ta ‘Nzon’ khaiunia hoi
ta jon. (Nzonyu). Nzon Tegibu ta lengpo
tsak noi ki la, apa uh Terogvi tsamei ko
nok tsak ‘Tegibuphen’ ta shian. Nungtili
Rengma ta ngio tsun ayam tsudeku nai
shisong. Pon nintsi noi kita, lai British
hai Assam ai shin nung tao nai nguso
Ahom Nokpao nuko ep-e ao aiu luko
Nokpao niu tsu khu apa uith Keyhon leng
apa li ko hong Keyhon leng uh paosipo
seitho thoku khu, nung ep ku British hai asong/ashe nu biya/
oun ta yang. Apa uih ngio jip-e kiu tstin ta biya/oun khek ko
ti-in, apa ih Rema ta tha shin. Nung tsangkiu British ashe/
asong nu Rema/Rengma ta mele nian, nian lut tsiin noin.

15. Sumi

Sumi mele ayatso tsun thaiutha ayam pia
kil noin. Sumi mele nu Angami ngio nai
‘se,” sumeh ta ngio tsiin ni tsangkii nian lo
tsun noin nung Angamis, hai paosipo ngi-
olat ai noin. Chakhesang hai naiuso Stumi
hai khaiunia tsak tso Khezhakenoma ko
,aik kika noi kiila. Simi hai niophi simeh
| niinoi kiila. Siimi hai paosipo nil ‘Seme’ ta
d jon athat ‘khaiunia siimeh nai nir’.

. Nungtili amao ajantsi ngio tsun ayating,
= Sumi hai nok "'Swemi’ ta nian ko yatson,
_ nung tsangki loni Sumi ta jon ji.

. Sam jam ngio tsiin Sumi hai paosipo nian
Supu ta noi killa nung tsangku Stiimi ta jon.
Pule jam nai ngio tsiin adeisinio nian nime




kamshi ki jon tsin noin, ngine Tukumi naiuso Suwumi. Brit-
ish hai ilh kankei tsiin nian Swemi naiuso nung alet nai Sema
ta naiuso lonyilom 1992 ponko yaki Sumi ta jon ji.

16. Ao ,
Lou Ao hai Kihtsiin nok gouthang f
nou Mokokchung khiamkhanko
noin.Ao hai, hoi tsakta Naga hai
tsamkhaiu-ai nou keihoi nimeh
haothekii;; Junglir si Mongsener
ainou kamshitsun noin.Nungti luko
Junglir si Mongsener hai akeng
vetao nai yaki nguso nok nian
ngiolat nuso amomo-eme-e ku noi
luko nguso tsak haolu thekiu aiku

kihekii shitsun noin.

Junglir: Mongyang ngio naiuso
amonglam,tsangkii  Junglir  hai
lungso mongainou Lungtrok ko
nou shin ta alat noin nung subao
Jungliyimti ko noin.Nguso aaki
meiki keihoi nimeh ainou kamshikuta shingku eiolaki kiheku

khun.Nungtiphe, nung khaiunia niso tu Junglir ta jonji.

Mongsener: Mongsener haita South-East Asiaainou,lrrawady
haiumong si Chindwin haiumongso yabkii shin naiuso
Jungliyimtiko kin taamonglam noin.Nung Mongsener ngioyak
nai mepem hoi putu Menden ainou sungki shin.Putu Menden-
Un mepem hoi nou haiumong yanku thaiulingki kijeiku noiku
shiji.Nungtiphe,Mongsen tu ngio tsun Putu Menden ko
thaiuling yangki thon-eku khu tstin athat noin.

“Aor” ta ngiotsun mele nian nou “Dikhu haiumong yangku
khuji” tstidekunai atsuioting ngio nai “khun” tsudekunai

“khuji”.




Ngioyak athat nuso:

1. Shingtap — zouhe/shing khan,tsak mongko.

2. Paosipo — kumi yanku shi tsuin pao naiuso po.

3. Yatson — yalokol/tsalo ku shian tstin, ayatso.

4. Goueh — gou mongko/gou thang mongko.

5. Kamshi — khu ki shi ki tsak ko noi tsun.

6. Thonglo — chetsinyim loki/nyimsan loku.

7. Nokshing — nokpao hao Uih nok tsak kankei ji nung ta ngio ji.
8. Ngiojip-e/thon tsiin — ngio tsu nge ki nai thon-e kiu tsiin.

9. Oun — e-an kuta onthso/biya alik tsii eppi tsuin.

10. Lungjin — lungtsujeh noi tsuin kengljin.

11. Thon-elouki- chhi tsulao-anki, thon-e lou ki si jip-e louku khushi
tsun.

Ashianao

A. Asangtsun ta athashi:

1.
2.
3.

o

Kachari mele nian jon tsiin ayam simeh amomo niiso achite?
Khiamniungan athat ti? Ti athat tsang ki jon?

Pochury mele nai khaiunia ahoi sumeh ai shi tsiin anian niiso
asat/angio. Nguiso ti lusong ainui shi ko Pochury mele ta ki-in?
Rengma mele aya tsiikan tsiin ayam nime thaiutha achite?
Sumi mele ayatsukan tsun adeisinio sumeh thaiutha angio?
Junglir si Mongsener neh tiai nou pungsinyimki shin achite.

Akeng nuko alopong:
1.

Nzon Tegibu uh Terogvi tsamei ko nok tsak

ta shian.
Pochury ta ngioyak tsang ki jonsan tsiin noin.
Mothi ki Khiamniungan mele gou noi ling ki ai si

ai ki kil noin.




Kachari mele hai Glh ngiiso mele nian ayam
ai ep tsuin noin.

Sumi mele ni Angami ngio nai sumeh ta ngio
tsun noin.

“Aor” hai Si ainou kamshi
tsun noin.

C. Nungso ajip-e:

a bk wn

A B

Kachari khiam nii she lung jin/keng nii lem ko
noi tsun.

Khiamniungan pule ni tsangkl nian tsun.

Sumi India ai si Myanmar ai ki ki noin.

Pochury Nzon khaiunia hoi.

Rengma khiam asong chitsan tsun/haiu ngan
asong.

Aor Dikhu haiumong yanki khuiji

D. Akhemai kiutaiutsiuin ngioyak nisota “Than” tsudekunai “tsutha “
asatlut.

a.

Anian nou Sema ta noitsun 1992 ponko ajeiai nou li-anloushi
kiata lonyi lom Sumi ta jonji.

Pochury mele khaiunia hoi,athang amomo,China-ai nuso
kamshikan tsunso noin.

Tilai British hai achungting Asam-ai shin,nungtao nai,Ahom
Nokpao ko keyhon Lengpo ta nianki noitsiin nou,lam thio haku
ngusoko pheteau khun.

Khiamniungan athat nung ngioyak siumeh hao theku saishiku
shiantaium.

e. Nepalese hai-uh Kacharis haita Kossari ta joniji.

Mongsener hai lungso mongai nou Lungtrok ko nou shin ta alat
noin.




E. Haihoi nusoko aikll luchhi naiuso ngio ayan ngeloutsiinso tsangki
ngioyak ashiode nai thathonku lishianshi.Nung thaiutha class nai
lichiteshi.

Shian Nianlut Kamshi

F. Mele tsak shinglo kiuta nguso mele eheshiu, nesui-eh, alom thaiutha
ngioyak 70-100 mongko asat. Ni shio tsun liktsu soutsom shian
kita ngioyak alet nai nung thaiutha asat.




ANGELOAO 8

NAGALAND HAI SUMAI
NUSO - 1

Angetaiuao Ngioyak nouso:

. Meshin mele sumainaiuso atingting alat niso thaiuthaliingelou.

. Amao hai mele sumai amei noi tsiinso vesankiuku theao
thaiutha lunge.

. Ngioyak ayan, ngio amomo nuso meshin ngio nai thathonku
satkii kankeiao lungelou.

. Angelouao kiu taiu tsiin meiku luve naiuso thathangku liingetaiu.

. Meshin ngio meiku lusat naiuso ngioao liingelou.

. Angioao si asatao kiu taiu tsun tsangsheiku ngeao shioku luthe.

Nagaland nung sumai goumchi ta jon ji. Nagaland ko mele
apiating noi tsiinko sumai liko momo mele siimai ta apiating
noin. Sumai apiating eiu-ahhe chhisiya thaiutha nai maihe
tsin noin, tiaotenai Naga hai-uh eiu-ahhe yam asongting
chhita taiuki noin.

Sumai taoko paosipo saih nai Akhengting Goa ta amkham
kil misaolotki sumai athat tiaoai mai ji nungli misaoku ouk
saoku sumai saohe ki shin. Nungtao nai yaki simai eheshiu,
heshiukii amongling nilu mianki shi tsiin noin.

Chang hai-ih Naknyulim stimai nou 315t July nai maihe ji.
Naknyulum sumai ‘anyakhem nii a-awon nou shiolou tsun’
athat maihe ji. Kimi atao tsakko goumchi nou anyakhem nou
lemjei kil noila naiuso khaiuniahoi nou ti chhiao tsushioku
noikula ta Chang hai-uh monglam ki latku shin. Ti lai po hai

tsak-iuh ghao tsak amih nime poku
noi tsiin loat nung phiai goumchi nai
anyakhem ni mowan. Nung taoko,
yalokii anyakhem shiolou tsun thai-
utha Aun Goa hao, nianlomkiu sumai
Chang hai-uh Naknyulim maiheki
shi ji. Amao sumai khek ku paosipo
akoisilom luko lomhe ji naiuso sumai
eheshiu janneheki lomku mongling-e
ji. Nungti luko nung sumai nai jih lai
tso tsu hang ji.

Rengma hai-iih Ngada siimai nou 28 November nai maihe
ji. Nung sumai be-eiuyam khem kuta mai ji. Nung simai nou
ajekhaiu pujei nyi thaiutha noi ji. Nung siimai ajekhaiu taoko
jim-thaoji, etam kai-anji naiuso e-an paosipo onthso nuso
hao eheshiu taiukiuji, khiampeng, naiuso nesueh phettanki
si nokop tsao wanku, sumai chihe, paosipo jihhang, naiuso
nesueh alengyam meiki tholou kuta phaosipo sondam




naiuso nok phao ashim nai khukit monglingku, sailukit mai he
ji. Ajekhaiu pujei nyi athonting nai simai asongting khaiusan
ki heshiuku maihe ji. Nung siimai eheshiu khemlou kita, luso
ponko esimoanki noi tsuin e-e onthso nuso nok le-anki, e-an
hai ki tsiin goumchi ai khuan ji ta, Rengma hai-uh monglam-
ku lat ji.

Pochury mele haiilh Yemshe siimai nou 5% October nai
atingting tsak maihe ji. ‘Yemshe’ athat tsamai anganniam
amei tsudekinai eheshiu chisikian anganniam amei tsamai
nou niamsanku shikhu tsun athat mai ji. Paosipo sumai
ajekhaiu 22 nyi, laiu ki maiheki shi tsunko athunlou ajekhaiu
tsak atingting maihe ji. Nung ajekhaiu alosiolou tsudekunai
ayan tsaowanlou tsun athat thaiutha maihe ji. Yemshe
simai taoko, amao hai thaiutha awan kiu-e ji, haimei akeng
nuso ayan shianloushi ji, haimei niso loumongshi ji naiuso
tsamkhaiu yangao outaiulou ku the ji. Nok khaiunia hoi nou
momo nok, yam, khiamdemkao, eiuyam ayan kai-an lou ji
naiuso shio-ahlou tsam laloushikiu the ji. Nung sumai kiki
ayan tsalou shiao athat noikii maihe ji.




Khiamniungan hai-ith Miu sumai nou mothiki thangsieiu nai
amkham ouk louku maihe ji. Sumai taoko kaiusidong hai si
meshin le soko tsammong ngelou heshiuku maihe ji. Nung
siumai ajekhaiu nai kaiu nou meshin thsaosileso thaiutha
Goa ta misao kil ouk saokiuku the ji. Nung siimai 5" May
nai maihe ji. Thsaosile hai-Uh meshin kaiu dongai aphede
khu shi kiuta nesuieh, sah naiuso eheshiu paopei kiukl the
ji. Nung siimai tsangku kaiusidong hai si thsaosile hoi jetko
tsammong kikiheyam atsan-e loumonglouku maihe ji. Paosipo
saih tsangku, thangsieiu nai alosio amkhamki Goa hao
aloat thainian amkham naiuso eheshiu kiu kuta, be-eiuyam
thaiutha ouk sao lou kit mai he ji.

Chakhesang hai-iih S6krohnye stiimai nou 15% January nai
maihe ji. Nung alosiolou sumai mai ji. Tsam ahthakheam
nuta thainian she nou satlut kit siumai amkham tsalou ji.
Melo naiuso pohoi hao, ahom beta, khiam nou molaongeian




kiin khako, haiungan nai nou, alosio khiam pengan kiu kuthe
ji. Nung asangling khiam nou tsam ai khaiulouki yakuta ti
alouthetsulepkun waiopong thengao thaiutha the ji. Nung
waio nyih nou melehoi hao a-aki thathunki losiokiuao thai-
utha wao ki the ji. Alosio amkham lou phiai tsamkhaiu nai,
chilak, kianlak, chiusilak jengtsaiu naiuso aokhan apem ayan
siokll eiula ji. Amao hai Naga mele sumai khekkil, paosipo
akoisilom, ahang naiuso sumai chihe kit mai he ji.

Sumi hai-uh Tuluni siumai atingting tsak maiheji.Nung suimai
nou ajekhaiu 8th ahlei chiniat (july) nai pon pungkii maiheji.
Tuluni sumai taoko thangsieiu nai chihsam-kiansam meiku
sojeikiukil sung-i-au si be-eiuyam thameikii yamkamau
thaiutha ouk saothiokii maiheji.Nung siimai taoko nih naiuso
theng si jim saiusiomku heshiukii maiheji.Nung taoko tilai
tsammonghoi si haimei hoi amao hai dongai aphete khuiji
ngusoiih paithsam-ah nai eheshiu si nih nuso tsanshikita
paopei kanku shikiuji.Nung taoko melothso naiuso menthso-




hoi nou tsamkhaiu shianlou-au thaiutha outaiuloukii theau
luko khemlouji.Tsamkhaiu yan-au outaiulou-anki noitsuinso,
melothso hoi naiuso menthsohoi nou meshin nge-e tsiin
haimei sumai nai chiheau thaiutha jonji, nung athonting”
tsudekunai,apin nou ngehaki outaiulouku,ngiomongshing-e
taiutsiin tsak noin.Nok niiko khaiuniahoi nou meshin
eiu-ai chhiau thaiutha apauh ahoi tsak shiantaiu
tsunta,”Aloji”,mepem hoi nou yah jang,ngou loatji naiuso
“Alojitou” sumai maiheji.

BT " TN

Nungso ngioyak liingelo naiuso athat nou akiu:

1. Outaiuloutsiun — tsamkhaiu, tsamsigou yangao
thaiutha outaiulou tsun.

2. Alosiolou — ayam sanglingkli si demsioku
losiolou tsun.

3. Ahom — ahom beta ajekhaiu awon epki
tsalou tsun.

4. Satlut — khiam tsudeki nai thainian she
satlut tsun.




5. Aloat — thainian loatkli alosio misao,
amkham Kkiu tsiin.

6. Amkham - donthe misao nianlom amkham lou
tsun.
7. Jim-thengshiu - slUmai taoko jimsiwoi, theng-
thengshiu tsun.
8. Alouthetslilepkiin — waio si thainian alouthetsulepkin
loat tstin
Ashianao
A. Nungso lotha —-eku ashian.
Mele Sumai
Sumi Sokrohnye
Khiamniungan Tuluni
Rengma Yemshe
Pochury Ngada
Chakhesang Naknyulum
Chang Miu

B. Asang tsiinso athashi :

1. ‘Yemshe’ athat ti? Yemshe sumai taoko nok khaiunia
hoi nou ti lusong chhiku the ji?

2. Naknyulium sumai ti athat maihe ji?

3. Rengma hai uh ‘Ngada’ siimai ajekhaiu pujei nyi
thaiutha maihe ji. Nungso sumai ajekhaiu pujei nyi mai
tsuin taoko nguiso uih ti lisong chhi ji?

4. Sumi hai 0h Tuluni siimai nian ti athat jonlouki mai he
ji?

5. Chakhesangs hai uh Sukruhnye sumai taoko melo

naiuso po hoi hao ti thaiutha khiam pengan kiu ku the
ji?




6. Miu siimai taoko kaiusidong hai si thsaosile hoi jetko
tsammong nge-e atsan-e, loumonglukii maihe tsiin ni
ti-in tsangkii ngelo ji?

C. Angeloao kiu taiu tsun vekuta akeng nai ngioyak lothonku

alopong:

i. Miu stiimai tsangku jetko tsammong
kikihe yam atsan-e loumonglukii mai he ji.

ii. Tuluni sumai taoko, tsamkhaiu yangao outaiu lou tsun,
menthso hoi nou jon ji.

iii. Sokrohnye sumai taoko alouthetsulepkiun waiopong
thengsan kuta waio nyih nou melohoi hao

iv. Yemshe sumai taoko, amao hai thaiutha awan kiu-e ji,
haimei ak eng nuso ayan shian shi ji

v. Ngada sumai ajekhaiu pujei nyi khemlou kuta,
liso ponko esi moanki noi tsiin e-e onthso
nus monglamkau lat ji.

vi. Chang hai-uh monglam tsiin, tilai pohai tsakuh
ghao tsak amih nime poki noi tsiin loat nung phiai

D. Luyanglu naiuso athashi :

1. Sumai taoko, Naga hai-uh amao haiko, haimei
shianlouao thaiutha atingting athat taiu noi kit mai he
ji. Ngusouh nungti thaiutha chhiji ta ni yangkiu ji?

2. Amao mele hoi-ith sumai mai he tsun taoko meshin
simaiko tsu emki ayam amomo mai he tsun noin.
Meshin sumai ko, tsit emkii amao mele hoi sumai tso
tsakko amomo mai he tsun thaiutha ayam nimeh
achite.




E. Paosipo leng thouikli puhe tsak naiuso meso tsak simai
maihetsiin soutsom asat.

F. “Hornbill SGUmai” maitsun tsangkil naga mele apem tsak
au jeiaiheji.Ni naiuso ahaimeiso aiku Hornbill sumai nai
sailu-au khuji ta ayanglou,Nungai khuki tilusong shianau
mongchiuji nung thaiutha achite.

Nungti li chite-au shiu-e...

Thsamve methso 1:

”Ngu Horbill simai khu au ataiu au tstshiu shi”.
Thsamve methso 2: “Ah! Ngu Uih nungtili yangji.”
Thsamve methso 3: “Nungai khu kita ayating sam uh tei
chhi-e?”

Ange-i: Achimhoi nou thsamve methso hoi ahoi sime au
ajanthat. Thsamve hoi nung athatlu kiutaiutsun kankeiku
ngiochite tsalou au shiu-e.Thsamve methso tsak samjam
ngoikl chite au shiu-e.Nung ngiochithe minute 5 thaiutha
noi-e.




ANGELOAO S

HOIKAM HAOSON CHHI:
NAGA HAIUH CHAIOU AME!
TSAK TAIU TSUN

Angetaiuao Ngioyak nouso:

1. Naga haiuih chai-ou amei thaiutha ngeao.

2. Hoikam nii pu tstin atsuo nu paotsang ku taiuao naiuso

chhiao.

3. Thathangku ve kita naiuso ngelo ku hao.

4. Ayam han kiu taiu nuta hoilot kit lingelo naiuso asatao
si angioao shioku luthe.

. Ayan ngioyak nuso ngelaao.

. Ashianao kiutaiu tsuinso losongshi ki asat.

9]

Naga hai nok apem ai ayanan
tao naiuso lo noi tsiin ko hoikam
meiku shingki kit noi ji. Hoikam
chhisiya nu nok nai apemuh ailo
kil chhi ji. Naga hai nok apemai
melo, menyiu apem kong ki
tsan-e ki noi ji. Hoikam ni
ngiokhem naiuso amonglam ti
noin nung tsangku ki ji. Naga
haiith paosipo nai yaku ti chhi
naiuso saisile kankei ki shin,
nung tsangki hoikam ni mothi ku ki ji. Naga hai hoikam ta
tsuojin tsuin khaiunia.

Naga haiuh akeng vetao nai yaku tsale lou kit hoikam thaiutha
tsi mowan-i ki1 kankei ki shi ji. Hoikam nuko ajantsi agothe,




angja thawao nai hoikam nu
tsale loukii halo-e ji. Athatlu ,
inn nu lahe-an nai, nungso -
tsamkhaiu ta nok nu halo ji.
Nglisoao eheshiu, nesueh,
jengchaiu pou ki noi tsiin nok
nu halo ji naiuso nok phao lem
ki noi tsuinsouh luko haloki
khawao, wao ji.

Hoikam ni tsam nii ltko la kiu

ji. Hoikam nusouh sangvi, jisisat yam kham kuta atao laiu ki
tsi noi kil tsam ni la kiu shi ji. Nungtili nok hoikam nu tsale
lokii angja tsamkhaiu nu a-aki shian kiu shi ji. Chhi asong ti
noin, tsamkhaiu tsakuih tsushio kit nu nok hoikam nai aniakei
hoi tsangku chhisiya khaiulo kita halo ji.

Nungtili eiu-ah, khiam eiuthom tsiide ki nai lele tao nai shahoi
yanglo ki halo-e ji. Tsak eiu ai jam, tsak eiu ai jam ku iukl
halo-e ji. Nung saisile kankei ku tstilao kil chhi nu kankaei ji.

Nung hoikam athattaiu
amei tsangkiu chhi lou ji.
Naiuso nung tsangki chhi
nu khaolao ku liukia chhi ji.
Hoikam niuiko tsiide ki nai
tsamkhaiu nai haisihai nuso
ajeiai-e nu lomongshi ji.
Nunglu tsude, amongling-e,
chhi koweku kong ki chhi
ao iula ji. Lai shahoi niu
iu-e, eiu pao nu eheshiu |
ameikhem sanki wao ji. Lai




chhi ni khem-e shahoi nuso mongling-e ji naiuso lomku koihe
ji. Ajeiai ni tsangku kongku chhi ji, mongling-e ji, tstlaoki
kowekui chhi ji.

Nung Naga haiih nok pongku ai
akeng khaiunia nai yakiu kankei ki
shi tsun noin naiuso chhi tsushio

ki1 nuso ta hoikam nu paotsang ki

thap kiu ji. Nungtili sao hai, thso hai
si tsao hai noin nguso ko ki ha ji.
Tsuidekl nai menyiu thso noin nung
tsaosile nuko luko ki ha ji. Mejet
si phathe, hokthe, leijep, a-aio
khaiunia nuso hoikam nu thaiusan
kil kankei ji.

Naga hai hoikam ko nung chhi nuiso atingting mothi kil hoikam
nuta wao ku kan kei ji naiuso tengkhaio nii aniakei nuso cheai
yantaiukl chhi ao tsushio.

Akeng vetao nai ya nii loni sao kit Naga hai nok apem ai momo
eiu ta liu khaiupong ki nai noi ji. Nung liu nai song tsun tsude
ki nai eiu nu nok nusouih ahhe ji. Ti ai goulu eiu-ah ji, pon pong
ki, nok petche niiso kam kit ngemlo kuta eiu-ah ao liukhaiu
nu shinglo ji. Nung phiai lu eiu nu phongki jek-an kita lele
thioji. Loih momo elung tsangshei kil paotsang loukii hoikam
nok niuiko ngela-e ki the ji.

Nungli Naga hai hoikam, nok, kao, tengkhaiu nuko meiki
ngela-e ki naiuso vesan-eku the ji. Nung tsangku ngiokhem
tsudeki nai angja kiu ao song nai nok hoikam petche hoi
nusouh khem san ji. Nung tsangki nok nai angemsingem




kaosiitsai tsi mei kin mongyang, ali-e tsiin nai nu tsao ji
naiuso mongtsam ki jeiai kit hoikam nu ki ji. Nungso saisile
atingting noin nungtiphe samiuh tsuipe-an ki naiuso tstilomo-
an ki asaita kankei kit chhiao noin.

Ngioyak athat nuso:

1. Vetao - pao nai ya nu tsao sao ko.

2. Chhisiya - chhi chhi tsun.

3. Hoikam - khaiunia pia kit kamshi ki noi tsun.

4. Mothiko - amao hai ko tsii emko.

5. Agothe - a-angja, tsumei ki thawao tsun.

6. Khawao - kha ep-e tsun/pem si pem ep-e tsiun.

7. Sangvi - tsamla ao sat, ao, chengsha, ji, jengtsaiu.
8. Shahoi - ahoi yang ki eiu ai iu tstn.

9. Liukhaiu - em he tsak, liu tsak.

Ashianao

A. Nungso ta athashi:

Naga haiuh hoikam thaiutha ti tsangki chhi ji ta ni ngesan ji?
Hoikam tsangkl sam ti alesan noin?

Goulu ah ao eiu nii titi shinglo ji?

Amele ko hoikam nu chhi tstin athatlu nime (2) akiu?
Apetche hoi thaiutha nok hoikam nu titi noi ji?

Nok kom niuiko khiam eiu tstideki nai goulu-ah nai titi the ji?

R o ol

B. Nung thsam nuko angelou-au ngio ayan kiutaiutsunso tsangku
ngioyak athat ahoi thathonku ashian.
1. Ayanan -
2. Hoikam -
3. Amonglam -
4. Vetao -
5. Tsamkhaiu -




C. Naga hai thaiutha sat tsun ko 'than si tsutha’ asatlot.

1. Naga hai ta agothe thawao nai tsammong haitih lu halo ji.
(Than / Tsutha)

2. Chhi atingting thaiutha hoikam nuko tengkaiu/pemsa
mongchio the ji. (Than / Tsutha)

3. Eheshiu chisikian hoikam nii lou taiu kit apem ao son wao ji.
(Than / Tsutha)

4. Nok niuiko angja kiu ao angemsingem ngiokhem nuso thaiutha
hoikam aniakei ni khem san ji. (Than/Tsutha)

5. Mejet, phathe, hokthe, leijep, a-aio, petche nuiso thaiutha
hoikam aniakei hoi nui ha kil paotsang ji. (Than/ Tsiitha)

D. Hoikam nii yang tsiin luko, class nai hai hoi ni tsak si tsak
halo-e ki shian tsiin class nai ni ti shian nung ta ahetlot:
1. Achinian thio tsuin dan lokeng ao atao. ( )

2. Class nai tsushi ha kunso ao satloha-i ao atao. ( )

3. Thsam si asatao tsiikan kiinso hao laihaku halo ao. ( )

4. ‘A-i-an si epsanshi tsun’ jengtsaiu thaiutha achim
tsinso ao chiteao. ( )

5. Noikham si thsam taio tsun ashing yang ki lingtha
ao.( )

6. Thsamve tsam keng nai achinian kamsan kita
achinian thio tsun dan nai thiowan ao. ()

7. Class nai hai ai ih achim tsun tsiingela ki nai halo
ao.( )

8. Chai shisan kita class nai angja ku noi tsiin methso
hai si posinyiu niiso ao pou ku nai kiuhaao. ( )

9. Class nai gukhantso nuso tsaowanao.( )

10. Thsamvetsam lem ki pai si taopon sam thom ao.( )

11. Classroom aling yamlot ao. ( )

12. Class nai henku si tsaosilaoku noi tsunsota ni ahat
nai nu sojeikiu ao. ()




E. Athattaiu tsak chhiao:
Apha thsamsatkai nu aling lolot kit ashian naiuso nunguh
amao hai ta titi hachu ji alet nai asat.

F. Haimei tsak lichoulou.Ni ahoikam tilusong tsangki halo-
au shio-e nungso achite.




ANGELOAO 10
NAGA HAI PAOSIPO AKOISILOM NUSO

Angetaiuao Ngioyak nouso:

1. Naga hai paosipo akoisilom amomo nouso naiuso nungso teitei

lomku shiji nung angetaiu.

Paosipo akoisilom nungso athat alat angelou.

Mele paosipo shian naiuso kihkeheyam angetaiu.

Mele amomo nou iin-amomo kihkeheyam kankeitsiin angelou.

Asangtsun thashi au thaiutha lesson nou thathangko luvehe.

Apin naiuso ahoi ahoi ta chitehetsiin tao mongkiuko naiuso

sangsongkl angemhe.

Lesson tsangki ngioyak ayang angelou kiita ajekhaiu pungki

ngiochite nai lukankei.

8. Asat nai naiuso angio nai , ngio naiuso sangyak ameiting kankei
au lukowe.

Naga mele hoi nou paosipo akoisilom piaki lomheki kiki
shin. Akoisilom nou kaohoi, kamhoi, nok khaiunia hoi
amomoai nuso kamshi kuta atingting simai taoko ajeiai
naiuso amonglingao thaiutha kheng-e ki, koihekl shi tsin
noin. Nung paosipo akoisilom tsangki kikiyam saisile amei
noi tsin hanku naiuso tsande-eki, koisilomheku, maisaiheku
shi tsun noin.

Akeng sai paosipo akoisilom nou a-aki alemlem mei tsande-e
naiuso akoihe daichon-ekii lomheki shi tsiin noin. Naga hai
paosipo akoisilom ajantsu a-aki thaiutha atheao limeiki
tsande-etsiin, athatluao:- Injachu alom kheng-e tsiin atingting
tsak noin.




Naga hai paosipo akoisilom tsangku, amongleng-e hoikam
loukong-e, paiusihai, haimei shianlou-e, naiuso akeng
paosipo kisiya shian ousankiu kankeiao thaiutha atingting
lomhekiu shi tsin noin.

Akeng paosipo akoisilom nime Khiamniungan mele lomheki
shi tsuinso:

1. Komthekshe-e kheng-e:
Khiamniungan mele khaiunia
hoith komthekshe-e akheng-e
nou, atingting tsak koisilom he ki
shi tsun noin. Nung siimai taoko
lonyi loum saokii, komthekshe-e ‘ Ay
amomo vetao akeng nuta | ' S
sailoukil lomhe ki shi tsiin noin. Kimi akeng vetao nai,
ehli khaiutaplo-e naiuso thainian, liuhom eiu tsiin taoko
alemlem mei, thelu-e komthekshe-e, kheng-e ku, shiki
noila.

Oum puhe khaiunia hoi, lhai chithiotaiu tsiin si noklem
bekom she-e tsudeki nai taiudong phian kapsanku sheki
komthekshe-e, akoisilom kheng-eku, lomku shin. Nung
alom tsangkii oum puhe hoi alemlem mei, jokkii ham-e
tsin si amongsong kheng-e, niothaptaiuku, tsande-e
ki, koisilom ku, shi tsun noin. Lhai si bekom tsudeki nai
taiudong phian ajokteng haotheku, hamsankii, shiolou
tsiin, alemlem mei khaiunia tsakta vesankiuku shin. Ashio




lou tsun khaiunia vesankiuku thainian nyih naiuso theng
anyating nou paopei kiuku shi tsiin noin.

2. Nyih he kheng-e:

Yapolaang, Tsamhang naiuso Khaozaosie siimai taoko
nyih he kheng-e noi ji. Yapolaang simai taoko melo hoi-
uhlu akheng-e nai haoson lou ji. Akheng-e nai haosonlou
tsunsouh nyihhe khemao tsushiokii nai kaiusidong hai
si meshin thsoso jonlouku halouha-i ku the ji. Tsamhang
naiuso Khaozaosie sumai taoko meshin paiusihai naiuso
haimei hoi paotsangku eheshiu waohaki naiuso nyihhe si
jimshiu/thengshiu kheng-e alom atingting noiku the ji. Nyih
he kheng-e tsun taoko hao chung meshin thaiu aya-ao,
thekii hekhemji apauih shiolou-iuta, shingsanji. Akheng-e
nai shio lou tsiin nianko, apa hao nyih naiuso theng paopei
kiuku the ji.

Alang-e

Paosipo akoisilom alang-e nou
Tenyimia hoi: Angami, Chakhesang
naiuso Zeliang mele hoi atingting
tsak lomku shi tsun noin. Nungso
mele hoi pon pongku, ngiokhem
em-e ki, kankei ki, alang-e kheng-e
ki, lomhekl shi tsun noin.

Angami mele, alang-e lom tsiin taoko khaiunia nime om
nulemku, neniiomthsachenthiokiutheji. Naiusophamemthso-
Uh, omthsa niita ehki, loksanki langhong-eki lom ji. Alang-e
nou mujam ao theku, lang-e ji. Jam langloi kita, tsulaoki
mujam lang-eshi tsin taoko jam-jam weki shiolou ki shila
tha nai, samjam, alang-e lomshi kita shinglouki the ji.




Alang-e tsun taoko, pem loksan-ekii si hok phokleku,
khehong-e kuta ngamtha nou gou-ai, sheithioku, langloi-e ki
lom ji. Ngamtha nou, gou-ai thanki, akheiao theku langloi nai
shioloukl the tsiin ngiokhem kankeiku lom ji.

Alang-e lom tsin taoko, alom khaiunia saisile amei hanku,
tsandeki lom ji. Akhengshi tsun langloi taiu kuta, apa hao
ashio lou nou, phakiu kii denchushiki, saisile amei naiuso
atsuojin han-e ku, alang-e kheng-e akoisilom saisile amei
kankeikii lomki shi tsiin noin.

Nungso ngioyak athat lingelou.

1. Akoisilom -

2. Amonglinge

3. Kisiya -

4. Komthekshe-e

5. Liuhom -

6. Saisile amei

Meshin alemlem mei chhisiya
tsandeki akoisilom thelu-e kheng-e
tsun.

Akoisilom naiuso chhi ayangtaiu
ashio eptsun tsangkii mongling-e tsun.
Meshin paosipo shian naiuso khaiunia
hoikam kikiheyam saisile kankei ki shi
tsun.

Paisiao naiuso jengtsaiu koi-ai
tunputaiu tsun jokkit hamsanki she-e
kit kheng-e kil lom tsun.

Liu thainian loatao thaiutha liutsa,
liuhom naiuso oukop eiu tsun.

Amao haita asohatkiutsun,
apaotsangamei naiuso atsuojin chhi
hantsiin




Ashianao

A. Nungso asang tsun athashi.

1.

2.
3.

Khiamniungan hai mele paosipo akoisilom nian nimeh
asat?

Tilusong simai taoko nyih he kheng-e noi ji?

Nyih he kheng-e tsuin taoko titi thek ashio lou tsuin
shingsan ji?

Khiamniungan hai komthekshe-e, akoisilom titi kheng-
ekl lomki shin?

. Naga hai paosipo akoisilom tilusong thaiutha atingting

lomheku shi tstin noin?

. Angami hai titi alang-e lomku shi ji? Alang-e lom tsun

taoko tilisong ngiokhem kankeiku the ji achite?

B. Akhemai kiutaiutsun niingso ngioyak thathonku ashian.

Paosipo -
Sumai
Amongling
Alang-e
Liuhom
Paopei

C. Ngioyak “tha” nai (V) naiuso “Tsiitha” kii nai (X) hetlutkii
asat.

1.

2.

Kimih sam paosipo tao nai oukop si liuhom nou chhi
atingting tsak noikula.

Akeng vetao nai iom hoi liuhom chhi nai tsimongkiuku
noila

. Nyitsi lom hai kamnoi nai kamshi kiuta liuhom eio-au

khemloum



4. Liu-ouhtha nai akhaiu nou athapao nuh
theji

5. Liu thainian si apa ji neh lungau shei-an tsuin athangta
Hangmeng dong ta jonji

6. Oukop khaiunia si apa neh lungau shei-an tsun
athangta Hangmeng dong ta jonji

D. Akhemai ngioyak kiutaiu tstinso lou kita ni ngetaiu tsun
ngioyak nungso-ith akeng noi nai alopung.

Mou-an, Hangmeng-dong, Lungau, oukom ji, “Om,Om”

1. Oukop khaiunia naiuso apa ji neh
sheiku iula-an.

2. Kiimih liuhom taoko thiolutkl
komtsun noila.

3. Nguso-iuih Sang-i ngem tsak ta ngio tsiin
lun.

4. Oukop khaiunia si apa ji neh lung au sheiki iula-an
tsun athang ta ta jonji.

5. Hangmeng si apa ji neh tsuiiyangoiha shiki

tsun noin.

E. Ahoi nou chhiao:
Class nai ahoi 3- 4 ao theku lujanpek naiuso ni ngelo tsun
akoisilom lulomhe.




F. Neme-me nou shianau.
Hai ashinglou.Akosilom ni ta ameting noitsiin, nung titi
lomji naiuso nung nita tiau ameiting noin nungso thaiutha

luchite.

G. Apin nou shianau.
Achimtsiin nou thsamve hoi nemeh au ajanthat, kuta
paosipo akoisilom tsak tsak nguso hao alomde-i.

